
GOUVÈNÈ CUOMO ANONSE $206 MILYON DOLA NAN PRIM POU NOUVO PWOJÈ ENÈJI RENOUVLAB A 

GRAN ECHÈL 

 

Pwojè van ak idwoelektrik nan pati nò a ap pote 164 megawat enèji pwòp nan rezo elektrik eta 

 

Gouvènè Andrew M. Cuomo jodia te anonse $206 milyon dola nan prim pou kat pwojè enèji pwòp a 

gran echèl nan pati nò a ki pral ede Eta kreye yon pòtfèy enèji renouvlab divès pou adrese defi enèji ak 

anviwonman. Prim yo gen ladan de gwo fèm van, youn nan lwès New York ak lòt la nan North County, 

yon nouvo gwo pwojè idwo-elektrik nan Mohawk Valley ak yon ti miza nivo idwo-elektrik nan yon baraj 

ki egziste deja nan Hudson Valley. Toulè kat pwojè yo pral ede redwi emisyon gaz greenhouse epi 

amelyore rezistans enfrastrikti enèji New York.  

 

“Kòm New York ap kontinye devlope yon enfrastrikti enèji nivo mondyal, nouvo pwojè sa yo ap ranfòse 

angajman nou pou bay enèji pwòp a tout Nouyòkè yo,” Gouvènè Cuomo te deklare. “Grasa pwojè sa yo 

ak lòt pwojè enèji inove Eta te sipòte, nan devlope yon mekanis ki pi dirab pou bay plis enèji rezistan ak 

fyab e ki pral fè nou ale delavan.” 

 

Depi li fonksyonèl, kat pwojè yo pral ajoute apeprè 164 megawat nouvo kapasite renouvlab, sa ki pral 

bay apeprè 450,000 megawatt-èdtan pa ane enèji renouvlab pwòp a New York – ase enèji pou 

apwovizyone plis pase 60,000 kay gwosè mwayèn pa ane.  

 

Kat pwojè konpetitif ke yo te chwazi yo se: 

• Fèm Van Arkwright Summit, 78 MW, Arkwright, Konte Chautauqua 

• Fèm Van Jericho Rise, 78 MW, Chateaugay, Konte Franklin 

• Pwojè Idwo-elektrik Delta Vil Watervliet, 8 MW, Rome, Konte Oneida 

• Pwojè Idwo-elektrik Vilaj Wappingers Falls, 100 kilowat, Wappingers Falls, Konte Dutchess 

 

Yo te bay finansman pou pwojè sa yo an repons a 9yèm apèl dòf Main Tier Otorite Rechèch ak Devlopman 

Enèji Eta New York, yon demann pou pwopozisyon ki te pibliye nan kòmansman ane sa a, e li te atribye a 

standa pòtfèy renouvlab Eta, yon règleman ki pwomote devlopman nouvo resous enèji renouvlab nan 

Eta New York. Apèl òf la bay pi gwo sètitid alontèm a kontraktè yo atravè tèm kontra jiska 20 ane, 

double longè kontra presedan yo. 

 

“Pwojè enèji pwòp sa yo pral pote plis enèji renouvlab nan rezo elektrik eta, ede pou reponn a vizyon 

Gouvènè Cuomo nan yon sistèm distribisyon pwisan nan Eta New York ki enkòpore pi gwo kantite enèji 

renouvlab,” te deklare John B. Rhodes, Prezidan ak PDG, NYSERDA. “Kat nouvo pwojè sa yo pral bay 

benefis anplis pou pote opòtinite ekonomik nan kominote yo nan eta.” 

 

Pri prim mwayèm pou apèl dòf 9yèm Main Tier se $22.96 pa megawat-èdtan pwodiksyon sou tèm 20 ane 

nan kontra ki te atribye yo. Sa a se apeprè yon tyè mwens pase mwayèn pri kontra pou apèl dòf anvan, 

sa ki te $34.95 pa pwodiksyon megawatt-èdtan pou tèm 10 ane.  

 

An total, nèf pòtfèy renouvlab standa apèl dòf Main Tier te finanse 71 pwojè, jenere plis pase 5 milyon 

megawat-èdtan enèji renouvlab chak ane. NYSERDA pral pibliye omwen yon lòt apèl dòf Main Tier anba 

standa pòtfèy renouvlab nan 2015. Pou jwenn plis enfòmasyon sou 9th apèl dòf Main Tier, vizite: 

http://www.nyserda.ny.gov/main-tier.  

 

Inisyativ sa a se dènye egzanp sou angajamn New York pou l vini nan avangad elaborasyon politik enèji 

pou yon avni ki pi pwòp. Nan devlope solisyon mache tout nèf, Eta a ap respekte pwomès Gouvènè 

Cuomo pou l transfòme endistri enèji a nan yon sistèm ki pi rezistan, pwòp, efikas san koute chè epi 

dinamik. Travay avèk Eta, sitwayen ak moun yo ki gen enterè nan endistri a, fason yap fè biznis nan New 

York ap avanse nan yon apwòch ki plis baze sou mache desantralize, sa ki gen ladan prezève 

anviwonman an, diminye depans enèji, epi kreye opòtinite pou kwasans ekonomik pou jenerasyon 

aktyèl ak pwochen an. Lè yo avanse nouvo sistèm enèji ak solisyon yo, Nouyòkè yo pral gen aksè a enèji 

ki pi bon mache ak efikas, fè anviwonman vin pi pwòp, pi rezistan ak pi dirab pou tout moun. 

